
Inngangur 
Það er hefð hjá Breiðafjarðarnefnd að leggja árlega í vettvangsferð um Breiðafjarðarsvæðið. 

Tilgangur vettvangsferðar er að kynnast Breiðafirði og sérkennum hans, ásamt því sem stundum eru 

heimsóttir staðir sem tengjast beint starfsemi nefndarinnar, t.d. umsögnum hennar um 

framkvæmdir. Síðan 2020 hafa vettvangsferðir líka fengið það hlutverk að koma Breiðafjarðarnefnd 

saman þar sem flestir fundir nefndarinnar eru orðnir fjarfundir og gefst nefndarfólki því ekki oft 

tækifæri til að hittast í raunheimum.  

Vettvangsferðinni árs 2021, sem átti að fara í Flatey, var aflýst vegna Covid-19 faraldurs. 

Breiðafjarðarnefnd ákvað á þessu ári að heimsækja tvö sveitarfélög sem liggja á austurjaðri 

verndarsvæðis Breiðafjarðar. Farið var um Reykhólahrepp og Dalabyggð 22.- 23. ágúst 2022. Staðir 

sem voru heimsóttir sjást á mynd 1 fyrir neðan.  

 

 

Mynd 1: Áfangastaðir Breiðafjarðarnefndar í vettvangsferð 22. – 23. ágúst 2022.  

Vettvangsferð 2022 var fyrsta ferð nýrrar Breiðafjarðarnefndar sem var skipuð 4. ágúst.  

Auk nefndarfólks mættu umhverfis-, orku- og loftslagsráðherra Guðlaugur Þór Þórðarson, og makar 

nefndarfólks í ferðina.  

Nefndin fékk kynningar frá fagaðilum á svæðinu sem gáfu innsýn í efnahagslíf, menningarsögu, 

samgöngumál, og landslag austanverðs Breiðafjarðarsvæðis.    

Ferðahópurinn gisti á Vogi á Fellströnd, þar sem nefndin fundaði með ráðherra að morgni 23. ágúst 

til að ræða málefni Breiðafjarðarsvæðisins.  

 

Þátttaka  
Allir fulltrúar Breiðafjarðarnefndar mættu í ferðina að undanskildum varaformanni, Guðríði  

Þorvarðardóttur.  

Umhverfis-, orku- og loftslagsráðherra, Guðlaugur Þór Þórðarson 

Fulltrúar Breiðafjarðarnefndar: Erla Friðriksdóttir, Magnús A. Sigurðsson, Sigurður Halldór 

Árnason, Karl Kristjánsson, Arnheiður Jónsdóttir, Valdís Einarsdóttir, Arnar Kristjánsson og 

Steinar Kaldal mætti í stað Guðríðar Þorvarðardóttur varaformanns. Steinar Kaldal er 

sérfræðingur hjá skrifstofu stefnumótunar og innleiðingar hjá umhverfis-, orku- og 

loftslagsráðuneyti og vinnur að málefnum Breiðafjarðar í öðru verkefni. 

 

Dagskrá og nánari lýsing ferðadaganna: 
Vettvangsferð Breiðafjarðarnefndar spannaði tvo daga frá 22. til 23. ágúst 2022. Hér á eftir verður 

farið nánar yfir dagskrá og viðfangsefni hvers dags. 

Mánudagur 22. ágúst - Reykhólahreppur 

  

Mánudeginum 22. ágúst var að langmestu leyti varið í ferðalagi um Reykhólahrepp. Ekið var frá 

Búðardal um Svínadal og stoppað í gömlu Kaupfélagi Króksfjarðar þar sem hópurinn fékk sér 

hádegisverð. Karl Kristjánsson hélt stutt erindi fyrir hópinn og sagði frá sögu Króksfjarðarness síðustu 

áratugi.  

Áfram var farið til Reykhóla þar sem Þörungaverksmiðjan var heimsótt. Hópurinn fékk kynningu frá 

Birni Samúelssyni um starfsemi Þörungaverksmiðjunnar, sem nýtt hefur þang og þara úr Breiðafirði í 

tæpa hálfa öld. Ingibjörg Birna Erlingsdóttir, sveitarstjóri Reykhólahrepps, kynnti í kjölfarið 

Þörungamiðstöð Íslands sem var stofnuð 2022 á Reykhólum. Þörungamiðstöð Íslands er rannsókna- 

og þróunarsetur um þörunga. Tilgangur þess er að efla rannsóknir, vinnsluþróun og fræðslu með 

áherslu á stórþörunga, vistfræði þeirra, vöxt og uppskeru, ræktun og notkun.  

Næst var stoppað á Báta- og hlunnindasýningu á Reykhólum, þar sem Breiðafjarðarnefnd fékk 

kynningu um starfsemina og skoðaði bátana. Rebekka Eiríksdóttir fór yfir hlunnindasýninguna og 

Hafliði Aðalsteinsson bátasmiður sagði frá sögu mismunandi báta og viðhaldsvinnu sem hann 

stundar til að halda þessari menningarsögu lifandi.  

Eftir góðan tíma á Reykhólum var farið í norðurátt þar sem Breiðafjarðarnefnd fékk að skoða 

vegaframkvæmdir við Þorskafjörð og Djúpafjörð. Guðmundur Reynir Georgsson hjá Vegagerðinni 

sýndi hópnum um framkvæmdasvæðið. Margrét Hallmundsdóttir, fornleifafræðingur hjá 

Náttúrustofu Vestfjarða, kynnti fyrir hópnum fornleifafræði og rannsóknir sem hafa verið gerðar 

vegna framkvæmda við Vestfjarðarveg nr. 60. Að því loknu var ekið til baka um Fellsströnd að 

gististað á Vogi. 

 

Þriðjudagur 23. ágúst - Dalabyggð 

Þriðjudagur 23. ágúst byrjaði með fundi Breiðafjarðarnefndar á Vogi. Á fundinum var umhverfis-, 

orku- og loftslagsráðherra Guðlaugi Þór Þórðarsyni afhent starfsskýrsla fyrir árið 2021 og rætt var um 

málefni Breiðafjarðarsvæðisins.   

Eftir fundinn var farið um Fellsströnd og Skarðsströnd og stoppað á nokkrum stöðum. Við Klofning, 

sem er ysti hluti Klofningsfjall og skiptir Breiðafirði í tvo hluta, gafst tækifæri til að taka hópmynd 

með öllum þátttakendum vettvangsferðarinnar.  

Mynd 2: Umhverfis- og auðlindaráðherra, Guðlaugur Þór Þórðarson, ásamt Breiðafjarðarnefnd og starfsmanni hennar 
við Klofning 23. ágúst 2022. Langeyjarnes í baksýn. Ljósmynd: Valdís Einarsdóttir.    

Hópurinn skoðaði hafnaraðstöðu í Skarðsstöð og hélt áfram í Ytri-Fagradal þar sem hópurinn fékk 

hádegismat hjá Höllu Sigríði Steinólfsdóttur fyrrum formanni Breiðafjarðarnefndar. Hún sagði frá 

bænum Ytri-Fagridal, sögu hans og fjölbreyttum búskap sem þar fer fram. Önnur hópmynd náðist af 

ferðafólki og Höllu í Ytri-Fagridal. 

 

Næst var áð við Sölvatanga, sem er við ósa Hvolsár og Staðarhólsár í Saurbæ í Dalasýslu. Valdís sagði 

frá mikilvægi sölvatekju þar fyrr á öldum.  

Næst var ekið aftur í Króksfjarðarnes, þar sem dagskrá ferðarinnar lauk.   

 

Þakkir 
Breiðafjarðarnefnd vill þakka öllum sem komu að skipulagningu, undirbúningi og framkvæmd 

ferðarinnar. Breiðafjarðarnefnd þakkar ráðherra, Guðlaugi Þór Þórðarsyni, fyrir að taka sér tvo daga 

til að ferðast með Breiðafjarðarnefnd og ræða við hana málefni svæðisins á fundi. 

Breiðafjarðarnefnd þakkar öllum þeim sem gerðu ferðalagið að möguleika. Þeir helstu eru: 

Mynd 3: Umhverfis- og auðlindaráðherra, Guðlaugur Þór Þórðarson, með Höllu Steinólfsdóttur, bónda og fyrrum 
formanni Breiðafjarðarnefndar, ásamt Breiðafjarðarnefnd og fylgifiskum í Ytri-Fagradal 23. ágúst 2022. Ljósmynd: 
Valdís Einarsdóttir.   

- Sveitahótelið Vogur á Fellströnd 

- Handverksfélagið ASSA 

- Reykhólabúðin  

- Rebekka Eiríksdóttir og Hafliði Aðalsteinsson hjá Báta- og hlunnindasýningunni á Reykhólum 

- Björn Samúelsson hjá Þörungaverksmiðjunni á Reykhólum 

- Ingibjörg Birna Erlingsdóttir fyrir Þörungamiðstöð Íslands á Reykhólum 

- Guðmundur Reynir Georgsson hjá Vegagerðinni 

- Margrét Hallmundsdóttir hjá Náttúrustofu Vestfjarða 

- Halla S. Steinólfsdóttir og Guðmundur K. Gíslason bændur í Ytri-Fagradal.  

- Valdís Einarsdóttir og Karl Kristjánsson fyrir dagskrárgerð og kynningar. 

 

 

  
Virðingarfyllst,  

   
F.h. Breiðafjarðarnefndar  

   
Erla Friðriksdóttir,   

formaður Breiðafjarðarnefndar  
 


